
«Абылай ханның сыртқы саясаты»  тақырыбына
Әдістемелік нұсқаулық (1-сабақ)

Оқу мақсаты: 7.3.2.2. Қазақ хандығының сыртқы саясатының нәтижелерін анықтау
Бағалау критерийі: 
Білу мен түсіну – Абылай хан тұсындағы Қазақ хандығының көрші мемлекеттермен қарым-қатынасын анықтайды;
Сыни ойлау мен  талдау-   Абылай ханның дипломатиялық қабілетін талдайды 
Тарихи концепт: Дәлел мен тарихи интерпретация
Зерттеу сұрағы: Дербес  Қазақ  мемлекетін сақтап қалудағы  Абылай  ханның  рөлі қандай?

[bookmark: _GoBack]      Бұл сабақтың құрылымы  ізденіс сабағы негізінде құрылып, «дәлел мен тарихи интерпретация» тарихи тұжырымдамасына бағыталған. Сабақ барысында ХVІІІ ғ ортасындағы Қазақ хандығының көрші мемлекеттермен қарым-қатынасы анықталып, Абылай ханның дипломатиялық қабілеті зерттелетін болады. Оқушылар мұғалімнің  әрекеті арқылы «ой шақыру» тапсырмасы бойынша жаңа сабақтың тақырыбын анықтайды. Сабақтың басында Қазақ хандығымен көрші мемлекеттер- Ресей мен Қытай  империяларының символ суреттері мен Абылай портреті көрсетіліп, бастапқы ынталандырушы материал ретінде ұсынылады. Сабақ  тақырыбы мен оқу мақсаттары,  бағалау критерийлері таныстырылып, тарихи концепт пен зерттеу сұрағына назар аударылады. 
      
        Оқушылар Абылай ханның  көрші мемлекеттермен жүргізген  саясатын «Кемпірқосақ»  тапсырмасын орындау барысында анықтайды. Топтар дерек мазмұнын оқып, талқылайды. Мұғалім оқушыларға түрлі-түсті стикерлер таратып, тиісінше қайтадан жаңа топтар топтастырады.«Жаңа топтар» түрлі «бастапқы топ» қатысушыларынан құралып, өз топтарында талдаған ақпаратты «жаңа топтың» құрамындағы оқушыларға баяндайды. Сөйтіп, «жаңа топ» құрамындағылар түрлі «бастапқы топтардан» келген оқушылардан түрлі тақырыптағы ақпаратты тыңдайды.Кейін «жаңа топ» оқушылары топта талқылағандарын айту үшін «бастапқы топқа» қайта оралады. Бұл одан әрі тақырыпқа қатысты мәселелерді мұғалімнің дайындаған сұрақтары негізінде талқылауға кіріседі. 

    Оқушыларға «Кемпірқосақ»  тапсырмасы бойынша  игерген білімдері мен дағдыларын талдап, тиянақтау үшін оқушыларға «5R» тапсырмасы орындауға ұсынылады. Топтағы оқушылар алдыңғы тапсырмада оқып-тыңдап, игерген ақпараттарын төмендегі кестеде  көрсетілген маңыздылықтың критерийлеріне сәйкес талдайды. 
	Ерекше?

	Атақты?
	

	Есте қалатыны?
	

	Жаңғырық?
	

	Нәтижелі?
	

	Айрықша, мәнді?
	






         Сабақтың соңы  оқушылардың өздеріне  «Блоб ағашы» рефлексиясы парақшасы беріліп, кері байланысты жүзеге асырумен аяқталады. 

